
Bllokimi i zorrëve: Informacion për pacientët dhe kujdestarët

Disa persona me sëmundje të rënda mund të përjetojnë bllokim të zorrëve.

Kjo ndodh kur zorra e hollë ose e trashë bllokohet pjesërisht ose plotësisht.

Mund të shkaktohet nga mosfunksionimi i zorrës ose nga diçka që e pengon atë, si p.sh. një
tumor.

Kjo do të thotë se ushqimi dhe lëngjet nuk mund të kalojnë përmes zorrës dhe mbeten të
bllokuara. Mund të ndodhë papritur ose të zhvillohet gradualisht për disa ditë apo javë.

Simptomat:

• ndjesi fryrjeje dhe plotësie

• dhimbje barku (zakonisht dhimbje me ngërçe)

• ndjesi të përzierash dhe humbje oreksi

• të vjella (përfshirë ushqim të papërtypur ose lëngje të zorrës)

• kapsllëk (pa jashtëqitje ose gazra)

Shkaqet më të zakonshme përfshijnë:

• kanceri ose lëngu (asciti) në bark që shtyp zorrën nga jashtë ose e bllokon nga
brenda

• kancer në zorrë të trashë, stomak ose vezore – janë më të zakonshmet që
shkaktojnë bllokim

• sëmundje neurologjike (p.sh. skleroza multiple) që ndikojnë në nervat e zorrës –
kjo mund të ndalojë funksionimin e saj (ileus)

• pacientët që kanë bërë ndërhyrje kirurgjikale ose radioterapi në bark mund të
zhvillojnë bllokim për shkak të indit të mbetur (ngjitjeve)

Menaxhimi i bllokimit të zorrëve është i ndërlikuar, ndaj është e rëndësishme të kërkoni
ndihmë urgjente nga mjeku ose infermierja.

• Ndonjëherë mund të menaxhohet me ilaçe (si steroidë dhe stimulues të zorrëve),
dhe ndonjëherë nevojitet operacion.

• Kirurgjia mund të bëhet për të anashkaluar ose hequr bllokimin.

• Nëse kjo nuk është e mundur, mund të nevojitet një stomë – hapja e zorrës në
murin e barkut për të nxjerrë jashtëqitjen në një qese stomale. Kjo mund të jetë e
vështirë për t’u pranuar, por shumë njerëz përshtaten dhe e menaxhojnë mirë.

• Por nganjëherë kirurgjia ose stoma nuk janë të mundshme ose nuk ndihmojnë –
në këtë rast, ekipi paliativ përqendrohet tek rehatia dhe lehtësimi i simptomave,
zakonisht me ilaçe që administrohen me pompë të posaçme, pasi ilaçet që merren
përmes rrugës orale mund të mos përthithen për shkak të bllokimit.



• Dieta me pak mbetje rekomandohet për njerëzit që janë në rrezik të lartë për
bllokim të zorrëve, ose për ata që janë trajtuar kohët e fundit për këtë problem.


